
GUDARI EGUNA. Ertzainak agertu ziren leku gehienetan, baina oro har ez zen istilu larririk gertatu

Mobilizazioak egin dituzte hainbhat
tokitan, Gudari Eguna dela eta

Hodei Galarragaren jaioterrian, Zaldibian, manifestazio jendetsua egin zuten

Irufiean Askapen bidean Euskal Herria eraikileloarekin egin zuten manifestazioa, atzo.

Erredakzioa | DONOSTIA

Manifestazioak eta elkarretara-
tzeak egin zituzten atzo Euskal
Herriko hainbat tokitan, Gudari
Eguna izaki. Gehienetan Er-
tzaintzaren furgonak agertu ba-
ziren ere, ez zen istilu larririk
izan. Besteak beste, Zaldibian,
Ondarroan, Gasteizen eta Iru-
fiean egin ziren mobilizazioak.
Tolosaldean egitekoa zen
manifestazioa Zaldibian egin
zen, Basurtuko leherketan hil
zen Hodei Galarraga zaldibia-
rraren oroimenez. 1.500dik
gora pertsona hurbildu ziren
Zaldibiara, eta herriaren sarre-
ran zein Bilore lantegiaren on-
doan ertzainak bazeuden ere,
ez zen ez kontrolik ez ika-mika-
rik izan. Manifestazioaren bu-
kaeran, Galarragaren gorpua
zuzenean Zaldibiara eraman
ordez Errenterian erraustuko
dutela jakin zen; gaur, arratsal-
deko 15:00ak aldera, erraustu-

ko dute eta, ondoren, errautsak
Zaldibiara eraman ahal izatea
espero dute. Bihar izango dira
hileta elizkizunak.

Ondarroan eskualdeko mani-
festazioa egin zuten 500 lagun
inguruk. Aurretik, Gudarien al-
deko omenaldia egin zen,
20:00etan. Ertzainek oztopoak
jarri bazizkieten ere, manifesta-
zioa amaitu ahal izan zuten.
«Anagrama kendu» zietela azal-
du zion EGUNKARIATI parte-har-
tzaile batek. Durangon, berriz,
350 ikaslek manifestazioa egin
zuten, goizeko 12:00etan, ara-
zorik gabe.

Besteak beste, Laudion ere
mobilizazioak izan ziren. 130
pertsonak egin zuten manifes-
tazioa, 20:30ean, eta, ondoren,
ekitaldi politikoa egin zuten.
Gudarien omenez aurreskua
dantzatu eta txalaparta jo zu-
ten. Zarautzen, berriz, 200 la-
gun inguru elkartu ziren, eta,
ekitaldi politikoaren ostean,
lore eskaintza egin zuten Guda-
rien monolitoan. Han ere ez zen
istilurik izan.

Gasteizen, ordea, bai: Er-
tzaintzak kargatu egin zuen.
Dena den, ez zen zauriturik
izan. 500 bat lagun bildu ziren
Gasteizen. Eta Irufiean ere ma-
nifestazioa egin zuten, Askapen
bidean Euskal Herria eraikilelo-
arekin.

2002-2003 IKASTURTEA:

1. Euskararen erabilera komunikabideetan.
2. Euskal Herriko ekonomiaren egoera gaur egun.

3. Hitzaren estrategiak komunikabide zahar eta berrietan.

4. Komunikazioaren psikologia.

5. Komunikabideak eta iritzi politikoa.

6. Informazio eta komunikazioaren produkzio
multimediatikoa.

7. Gure kazetagintzaren hizkerak.

8. Informazioaren aurkezpen era berriak.

9. Komunikabideen eragina gizartean.

10. Euskalgintzaren eta euskararen bilakaera aro
garaikidean.

11. Komunikazioaren etika.

2003-2004 IKASTURTEA:

1. Komunikazioa Internet sarean.

2. Erretorika komunikabideetan.

3. Komunikazioa, informazioa eta esanahia: ageriko eta
ezkutuko komunikazioa.

4. Komunikazio kabineteak eta prentsa arduradunen
zeregina.

5. Gizarte ikerketarako teknikak.

6. Komunikazioaren estetika.

7. Ikus-entzunezkoaren arautzea eta komunikazio-enpresen
egitura: azken urteotako joerak.

8. Komunikazio esparrua.

9. Telebistaren bilakaera Euskal Herrian.

10. Euskal sistema politikoaz.

11. Gizarte psikologia eta iritzi publikoa.

EUSKALDUNON EGUNKARIAn egingo dira praktikak

ORDUTEGIA

2002ko azaroan hasi eta 2002ko ekainean bukatuko dira.
Ostiraletan (arratsaldeko 16:00etatik 20:30era) eta
larunbatetan (goizeko 09:00etatik 13:30era).

TOKIA

ILCLI institutua.

IZEN EMATEKO EPEA

2002ko irailaren 30 arte.

